
Naalakkersuisut ikiaroornartunik Kalaallit Nunaannut eqqussuinermik akiuiniarnerup
nakussassarnegarsinnaanera pillugu kingusinnerpaamik UKA2016-imi nassuiaammik
saggummiussinissaannik pisussaaffilernegarnissaannik Inatsisartuni
aalajangiiffigisassatut siunnersuut. Tassani allaaserinegassaaq ikiaroornartunik
egqussuinermik akiuineq ganoq nakussassarneqgarsinnaanersoq, tassani ilanngullugu
tamanna pillugu gallunaat naalakkersuisuinik isumaqatiginninniarneq. Nassuiaammi
aallaaserineqassaaq suliniutit ganorpiaq ittut atorlugit Kalaallit Nunaannut avataaniit
tikittunik, pisattanik nassiussanillu nakkutilliineq pitsaanerulersinnegarsinnaanersod,
tamatumalu aningaasaqarnermut inuiagatigiinnullu sunniutai suussanersut.
pillugu

Inatsisinut Ataatsimiititaliap
ISUMALIUTISSIISSUTAA

Siunnersuutip aappassaaneernegarnerani sagqummiunneqartoq

Suliarinninnermini Inatsisinut Ataatsimiititaliag ukuninnga inuttagarpoq:

Inatsisartunut ilaasortag Anders Olsen, Siumut, Siulittaasoq

Inatsisartunut ilaasortaq Iddimanngiiu Bianco, Inuit Atagatigiit, Siulittaasup tullia
Inatsisartunut ilaasortaq Michael Rosing, Demokraatit

Inatsisartunut ilaasortaq Laura Taungjik, Siumut

Inatsisartunut ilaasortag Mute B Egede, Inuit Ataqgatigiit

UPA2015-imi ulloqg 29. april 2015 siullermeerinerup kingorna ataatsimiititaliap siunnersuut
misissorpaa.

1. Inatsisinut Ataatsimiititaliap siunnersuummik suliagarnera pillugu

Inatsisinut ~ Ataatsimiititaliag  siunnersuummik suliarinninnerminut  atatillugu  ukiuni
assigiinngitsuni suliarinegartarsimasut pillugit Kalaallit Nunaanni politiit nassuiaasiaannik
paasissutissanik ujartuisimavoq.

Tamatuma saniatigut Politimesterip tullersortaa ataatsimiititaliamik ataatsimeeqateqgarluni
ikiaroornartumik eqqussuinermik niuffateqarnermillu akiuiniarlutik politiit iliuuserisaat
pillugit nassuiaateqarpoq.

2. Aalajangiiffigisassatut siunnersuummik assingusumik akuersissutegarsimaned,
taassumalu sunniutai.

Inatsisinut  Ataatsimiititaliap  aallarniutitut ~ ogaatigissallugu  tunngavissaqartippaa,
siunnersuutit assingusut ukiuni 2006-imit 2010-milu? suliarinegarsimasut
akuersissutigineqgarlutillu. 2006-imi suliarinninnermi taamanikkut Namminersornerullutik
Ogartussaasut ilaatigut imatut paasissutissiipput:

”Pinaveersaartitsineq atornerluisunullu suliniutegarnerit naliliiffigeqginneqarnissaat
annertusarnegarnissaalu kiisalu ikiaroornartumik  eqqussuinerup  niuerutiginninnerullu
nakkutiginegarnerisa annertusarnegarnissaat Naalakkersuisut sulissutiginialersaarpaat.
Eqqussuinermi nakkutilliineq, Danmarkimi timmisartutigut umiarsuartigullu annissuivinni Kalaallit
Nunaannilu timmisartogarfinni umiarsulivinnilu pissaag. Tamanna sulisut amerlisariagarnerannik
kingunegassappat taamaaliornissag Naalakkersuisut isumaginiarumaarpaat, matumani aamma
ilanngullugu politiit sulisussaat pineqartillugit danskit naalakkersuisuinut saaffiginninnikkut ”.

2006-imi 2010-milu akuersissutiginegartut kingunerisigut taamani Naalakkersuisuusut
nakkutilliineq annertunerusoq anguniarlugu danskit naalakkersuisuinik
isumagatiginninniarnerisa inernerinik Inatsisinut Ataatsimiititaliaq ilisimasaganngilag.

Taamaattorli Kalaallit Nunaanni ikiaroornartumik pinerluutegarnerup annertussusaata
ineriartornera  aammalu politiit tamatuminnga akiuiniarnerat pillugit nassuiaammik
ataatsimiititaliag tulliuttuni ilanngussagarniarpog.

Ilisimasat malillugit ikiaroornartoq sakkortoog nunami maani nassaassaanngingajappog.
Arlalinnguariaannarluni ilaatigut heroinimik, amfetaminimik kiisalu kokainimik
arsaaarinnissutegartoqgartarsimavoq, taamaattorli taakku ima annertutiginatik allaat Kalaallit
Nunaanni  ikiaroornartunik  sakkortuunik  niuerfissagarnissaa ilimagisariagarluni.
Taamaalilluni Kalaallit Nunaanni ikiaroornartoq niuerutiginegartoq tassaaneruvoq hash.

Ukiuni  Kkingulliunerusuni  nunami  maani  hashimik  arsaarinnissuteqartarnikkut
ineriartorsimaneq takussutissiami matuma kingulianiittumi ersersinnegarpoq:

2003 | 2004 | 2005 | 2006 | 2007 | 2008 | 2009 | 2010 | 2011 | 2012 | 2013 | 2014

Kg |63 68 72 58 48 43 183,5|36,1 | 39,4 | 50,8 | 73,7 | 549

1 UKIU2006/95: Ikiaroornartut anngiortumik nunatsinnut eqqussornegarnerisa millisarnissaat siunertaralugu
sulinerup annertusarnegarnissaanik Danskit naalakkersuisuinut isumagatigiissutegarniarnissamik
Naalakkersuisut peqqunegarnissaannik Inatsisartut aalajangiiffigisassaattut siunnersuut.

2 UPA2010/22: Inatsisartuni aalajangiiffigisassatut siunnersuutigaara, Nunatsinni naalakkersuisut Qallunaat
Nunaanni naalakkersuisunut isumagatigiinniarnermik aallartitsissasut, nunatsinni ikiaroornartup atugaaneranut
tuniniarnegartarneratalu akiorniarnegarneranut, Qallunaat Nunaanni nunatsinnilu politiit suliniutinut
annertusaanissamik sulegatigiinnissaat siunertaralugu.

Ukiog 2009-p hashimik annertunerpaamik arsaarinniffiuneranut tingerlaasersorluni
angallammi hashi 118 kg-mik ogimaassusilimmik toggorneqgarsimasumik
nassaartogarsimanera pissutaagataavoq.

Kalaallit Nunaanni arsaarinnissutit nunamit annissiffimmit, assersuutigalugu Kastrupip
mittarfiani kiisalu Alborgimi arsaarinnissutinik ilagarput.

Haship anngiortumik nunatsinnut eqqunneqartup ilaa ganog annertutigisoq politiinit
ilanngaaserinermillu ogartussaasunit arsaarinnissutiginegartarnersog soorunami
qularnaatsumik ogaatiginegarsinnaanngilag. Tikkuussisorli pitsaasoq tassaavoq haship
aqqusinermi tuniniarnegarnermini akia. Niuffaffimmi hashi tuniniarnegartog minneruppat
taava akia gaffasinnerussaag. Ullumikkut Nuummi agqusinermi hashi gramimut 500- 1000
kr-illu akornanni akegartartog politiit Inatsisinut Ataatsimiititaliamut paasissutissiissutigaat.
Taamaattorli akiusog — Nuummi nunatsinnilu sumiiffinni allani — nikerarsinnaavoq,
tamannalu assersuutigalugu politiit arsaarinnittarnerisigut eqqussukkat
aalaakkaanngitsuunerat takunegarsinnaavoq.

Nunatsinni hashimik tuniniaanermi aningaasat isertitat arsaarinnissutiginegarsimasut ataani
takussutissiami ersersinnegarput:

2004 | 2005 | 2006 | 2007 | 2008 | 2009 | 2010 | 2011 | 2012 | 2013 | 2014

Mio. kr. |28 |45 |27 |34 |39 |22 |Xx X X 51 |43

Nunami 2010-miit 2012-imut hasheerniarnermi aningaasat isertitat
arsaarinnissutigineqartartut ineriartornerat pillugu Kisitsisitigut nalunaarsuutit politiit
ukiumoortumik nalunaarusiaanni ersinngillat. Piffissami tassani hasheerniarnermi aningaasat
isertitat arsaarinnissutiginegartut immikkut Kisitsisitigut nalunaarsornegarsimanngillat.

Haship arsaarinnissutiginegartup annertussusiata takutitsisuunera assigalugu hashimik
niogqutegarnermi aningaasat arsaarinnissutiginegartartut nunatsinni ikiaroornartumik
pinerluutegarnerup ganog annertutigineranut aammalu politiit suliniarnerisa
sunniutegarneranut® takussutissaapput.

Aamma tamanna atuuppoq ikiaroornartut pillugit inatsisinik uniogqutitsinerit amerlassusiisa
nalunaarsornegarnerini:

¥ Aammattaaq kisitsisit ersersippaat Kalaallit Nunaani hashimik tuniniaanermi aningaasanik ganog
annertutigisumik kaaviiaartitsisogarsimanersoq. Politiit paasiniaasarnerannit ilisimavarput Kalaallit Nunaanni
hashimik tuniniaanermi iluanaarutit ilarpassui, Danmarkimi tunuliaqutaasut iluanaarutaattut hashimillu
pisiniagginnissamut akiliutissatut, nunatsinnit anninneqgartartut.

2003 | 2004 | 2005 | 2006 | 2007 | 2008 | 2009 | 2010 | 2011 | 2012 | 2013

2014

Uniogqutitsin | 433 | 545 | 413 477 | 550 |[551 |554 |509 |473 |574 |585

erit amer-
lassusaat:

629

Kalaallit Nunaanni hashimik anngiortumik eqqussuinermi hashimillu tuniniaanermi

ajornartorsiutit pillugit misissueqqgissaarneq Kalaallit Nunaanni politiinit naalagaaffiup
politiivinik  sulegatigalugit 1992-93-imili ingerlanneqarpoq. Misissueqqgissaarneq ima

periusegarnissamik kingunegarpoq:

Aqqusinerni imerniartarfinnilu il.il. nakkutilliinerup annertusineratigut hashimik
tuniniaanerup ersiinnartup akiorniarnegarnera

Tunuliaqutaasunik akunnermiliuttunillu nakkutilliineq paasiniaanerlu
Politeegarfinnut tamanut atuuttumik Nuup politiivisa ataani atagatigiissaarisunik
pilersitsineq

Politeeqgarfinni anginerusuni politiini attavegaataasussanik pilersitsineq
Ikiaroornartoq pillugu paasiniaasarneq pillugu pikkorissartitsineq

Politiit kiisalu Kalaallit Nunaani, Danmarkimi, Savalimmiuni aammalu Islandimi
ilanngaaserinermik ogartussaasut akornanni suleqgatigiinnerup nukittorsarnegarnissaa
Piumaneqarnerata annikillisinnegarnissaa siunertaralugu pinaveersaartitsisunik
suliassaqarfiit akimorlugit sulegatigiissitani pegataasarnissaq

Tamatumunnga naapertuuttumik immikkut paasiniaasartunik (ikiaroornartulerisunik)
politimesteregarfiup ataani 1997-imi pilersitsisogarpog. Ikiaroornartulerisut Nuummi
inissisimapput, nunali tamakkerlugu atuullutik. Ilaatigut ikiaroornartumik suliassat
anginerusut suleqatigiinnit paasiniaaviginegartarput aammalu nunap immikkoortuini
politeegarfinni paasiniaanermik ikiuuttarlutik.

Ikiaroornartoq pillugu nunatsinni tamani pissutsit pillugit paasissutissat ganoq ittulluunniit
ikiaroornartulerisunit katersorneqarlutillu nalunaarsorneqartarput, paasissutissallu taakku
naalagaaffiup politiivisa nuna tamakkerlugu paasiniaanermut qullersagarfianut

ingerlateqginneqartarput, tamatumalu kingorna ikiaroornartumik pinerluutinik paasiniaanermi

siunertagartumik atorneqartarlutik.

Politiit gimmii :

Politiit marlunnik assigiinngitsunik immikkut sungiusakkanik gimmeqgarput politiit
ikiaroornartoq pillugu akiuiniarneranni atorneqartartunik: nalinginnaasumik nakkutilliinermi
hashimillu ujaasinermi gimmit (hashimik ujaasinissamut akuerisaasut) kiisalu gimmit
ikiaroornartunik ujaasisartut (hashimik kiisalu ikiaroornartunik allanik ujaasinissamut
akuerisaasut).

Politeeqarfiit Kangerlussuup Narsarsuullu mittarfiinut akisussaasut kiisalu Nuummi

ikiaroornartulerisut gimmimik ikiaroornartumik ujaasisartumik tamarmik ataatsimik
pegarnissaat politiit anguniartuarpaat.

Qimminik nalinginnaasumik nakkutilliinermi hashimillu ujaasinermi aamma ikiaroornartunik
allanik ujaasinermi atugassatut akuerisaasunik Kalaallit Nunaanni politiit ukiuni kingullerni
gassinik  pegarnersut  takussutissiami  matuma  Kkingulianiittumi  takutinnegarpog.
Takussutissiami aammattaaq takunegarsinnaapput hashimik ikiaroornartumillu ujaasinerit
ukiuni pinegartuni gimminit peqataaffigineqartut amerlassusaat.

2003 Nalinginnaasumik nakkutilliinermi Ujaasinerit 136-it
hashimillu ujaasinermi gimmit pinga-
sut  Ikiaroornartunik  ujaasisartoq
gimmeq ataaseq

2004 Nalinginnaasumik nakkutilliinermi Ujaasinerit 309-it
hashimillu ujaasinermi gimmit tallimat

Ikiaroornartunik ujaasisartoq gimmeq

ataaseq
2005 Nalinginnaasumik nakkutilliinermi Ujaasinerit 440-it
hashimillu ujaasinermi gimmit

aqganillit Ikiaroornartunik ujaasisartoq
gimmeq ataaseq

2006 Nalinginnaasumik nakkutilliinermi Ujaasinerit 439-it
hashimillu ujaasinermi gimmit arfineq

marluk Ikiaroornartunik ujaasisartoq
gimmeq ataaseq

2007 Ilisimatitsissutigineganngillat | Ujaasinerit 434-it
2008 Ilisimatitsissutigineganngillat | Ujaasinerit 466-it
2009 Ilisimatitsissutigineganngillat | llisimatitsissutigineganngillat
2010 Ilisimatitsissutigineganngillat | Ilisimatitsissutigineganngillat
2011 Ilisimatitsissutigineganngillat | Ujaasinerit 422-it
2012 Ilisimatitsissutigineganngillat | Ujaasinerit 393-it
2013 Ilisimatitsissutigineganngillat | Ujaasinerit 708-at
2014 Politiit gimmii arfinillit Ujaasinerit 390-it
nalinginnaasumik nakkutilliinermi
ikiaroornartumillu ujaasinermi
atorneqgartartut

2014-imut kisitsisinut tunngatillugu politiit paasissutissiissutigaat aamma qgimmit allat
pingasut sungiusarnegartut. Tamatuma saniatigut politiit paasissutissiissutigaat politiit
gimmiisa amerlinegarnissaannik siunissamut pilersaarutegartoganngitsoq

Piffissami  2005-imiit  2014-imut ujaasinerit ukiumut 400-t 450-illu akornanni
amerlassuseqgartarsimapput. Tassa 2003-mut naleqqiullugu pingasoriaammik
amerlanerusarsimallutik. Aammattaaq ogaatiginegassaaq 2013-imi ujaasinerit ukiuni allani
ujaasinerit marloriaatingajaannik amerlassusegarsimasut (ujaasinerit 708-t). Taamaalilluni

2004-2005-imit  siumullu  politiit ikiaroornartumik akiuiniarnerata ilaata taassuma
malunnangaatsiartumik nukittorsarnegarsimanera kisitsisit uppernarsarsinnaagunarpaat.

Ikiaroornartulerisut inuttalersugaanerat :
Ukiuni kingullerni ikiaroornartulerisut inuttalersugaanerat takussutissiami ersersinnegarpod:

2003 Ulluinnarni aqutsisoq politiitut ilinniagagarsimasoq ataaseq
Politiitut  ilinniagagarsimasoq  suleqataasoq  ataaseq
Vicekriminalkommissaeri DK-imeersoq ataaseq (ukiup
giteqqunnerani aatsaat sulegatigiinnut ikkuttoq)

2004 Vicekriminalkommisseri DK-imeersoq ataaseq
Politiassistentit nunatsinneersut marluk (aappaa
suleqgatigiinnut ilannguppoq aatsaat ukiup giteqgqunnerani)

2005 Kriminalassistenti DK-imeersoq ataaseq
Politiassistentit ~ nunatsinneersut ~ pingasut  (ataaserli
sulegatigiinnut ilannguppoq aatsaat ukiup giteqqunnerani)

2006 Kriminalassistenti DK-imeersoq ataaseq
Politiassistentit nunatsinneersut pingasut

2007 Kriminalassistenti DK-imeersoq ataaseq
Politiassistentit nunatsinneersut pingasut

2008 Kriminalassistenti DK-imeersoq ataaseq
Politiassistentit nunatsinneersut pingasut

2009 Ilisimatitsissutigineganngillat

2010 Ilisimatitsissutigineganngillat

2011 Ilisimatitsissutigineqanngillat

2012 Ilisimatitsissutigineqanngillat

2013 Politiassistentit tallimat

2014 Politiit/politiassistentit  marluk, sulianillu

atagatigiissaarisoq.

Politiit ~ Kisitsisinut ~ tunngatillugu ~ tamatuma  saniatigut  ogaatigaat,  sulianik
ikiaroornartulerinermik  inatsisinik  uniogqutitsinermut  tunngassuteqgartunik  suliagartut
taakkuinnaanngitsut. Tassami suliassat taamaattut politiitut ilinniarsimasut tamarmik
pingaartitarpaat suliarisarlugillu.

Ikiaroornartulerisulli Kalaallit Nunaanni killegarfinnik pingaarnertut aamma
nakkutilliisussaatitaapput. Schengenimut sulegatigiinnermut atatillugu angalasut nunanit
allanit iserniartut aniniartullu Schengenimut sulegatigiinnermut ilaanngitsut isernermi
aninermilu nakkutilliiviginegartassapput. Ingammik aasaanerani umiarsuit takornariartaatit
amerligaluttuinnartut Kalaallit Nunaannut tikittalernerat pissutaalluni ikiaroornartulerisut
sulinermikkut tatinegarnerat annertuseriarsimavoq.

Ikiaroornartumik pinerluuteqgarnerit akiorniarneranni suliniutit nukittorsarnegarnissaannut
politiit periarfissaat pillugu danskit naalakkersuisuinik ogalogategarsinnaanermi tamatuma

ilanngunnegarnissaa isumaliutigeqqullugu Naalakkersuisut Inatsisinut Ataatsimiititaliamit
kaammattornegarput.

Ikiaroornartumik egqussuinermi nunatsinni ilanngaaserinermik akileraartarnermillu
ogartussaasut nakkutilliinermik suliaat naatsumik

Nioqqutissanik eqqussuinermik, tassungalu ilanngullugu ikiaroornartunik inerteqqutaasunik
eqqussuinermik aamma nakkutilliineq Akileraartarnermut Aqutsisoqgarfiup isumagisaraa.

Ilanngaaserinermik akileraartarnermillu ogartussaasut Mittarfegarfinnik aammalu Tele Post
Greenlandimik isumaqatigiissuteqarput, tamatumani sulisut immikkut toggarnegartut
eqqussukkanik nakkutilliinissamut, tassunga ilanngullugu ikiaroornartumik
nakkutilliinissamut piginnaatinnegarlutik.

Akileraartarnermut ~ Aqutsisogarfik ~ Aalborgimiit  Kalaallit Nunaannut  nassiussat
misissorneqartarnissaat  pillugu Danmarkimi SKAT-imik suleqatigiinnissaq pillugu
iIsumaqatigiissuteqarpog, soorlu tamanna Naalakkersuisut akissuteqgaamminni ogaatigigaat,
soorluttaag Kgbenhavnimiit Kangerlussuarmut angalasut aallalerneranni, ilanngaaserisunik
gimminillu ikiaroornartorsiortartunik najuuttogarluni misissuisogartartoq.

Kiisalu ilanngaaserinermik akileraartarnermillu ogartussaasut politiit ingerlalluartumik
sulegatigaat.

Kalaallit Nunaanni ilanngaaserisut akileraartarnermullu ogartussaasut ullumikkut pingasunik
ikiaroornartorsiortartunik ~ pingasunik  gimmeqgarput, sulilu  gimminik  marlunnik
pissarsinissartik pilersaarutigalugu. Maannakkut sisamanik ilanngaaserisogarput, sulilu
ilanngaaserisumik ataatsimik atorfinititsinissartik pilersaarutigalugu.

Scannerummik containerikkut angallannegarsinnaasumik Kinami 25 mio. kr.-inik akilerlugu
pisiamik danskit ilanngaaserinermik akileraartarnermillu ogartussaasui 2006-imiilli pegarput.
Scannerut lastbiilinut ikkunnegarsimavoq, taamaalillunilu danskit tyskillu killegarfiata
Danmarkimilu umiarsualiviit assigiinngitsut akornanni ajornanngitsumik
nuunneqartarsinnaalluni.  Aalborgip umiarsualiviani  Kalaallit Nunaannut nassiussat
usilersornegarnerannut atatillugu scannerut aamma atornegartarpog.

lliuusegarnerup sakkortusinegarnissaanut tunngatillugu Naalakkersuisut akissutegaamminni
imatut ogaaseqarput:

”Akileraartarnermut Aqutsisogarfik, tikinnermi misissuisarnerup aamma niogqutissanik eqqus-
suinermi annissuinermilu nakkutilliinerup annertusarnegarnissaanut atugassanik amerlanernik 2014-
imi  aningaasaliiffiginegarpoq. Aningaasat ilaatigut Kangerlussuarmi allaffiup ataavartup
misissuisarfimmik initallip, Akileraartarnermullu Aqutsisoqarfiup ukioq kaajallallugu atortagassaata
pilersinnegarneranut atornegarput.

Inunnik scannerummik Kangerlussuarmissaaq inissinnegartussamik pisinissamut negeroorutit
Akileraartarnermut Aqutsisogarfiup maanna suliarai. Inunnik scannerutip 2016-ip ingerlane-rani
tiguneqarlunilu ikkussornegarnissaa naatsorsuutiginegarpog, ikkussornegarneralu ilan-ngullugu 1,5-
iniit 2,0 mio. kr.-it tungaannut akegassangatinneqgarluni. Eqgortussaq pillugu ogaatiginegassaaq
inunnik scannerutip inuit pisataat takutissinnaanngimmagit, taamaallaalli inuit saarngi timillu
pisatarinngisai suugaluarnersut takutissinnaallugit.

Akileraartarnermut Aqutsisogarfik ilanngaaserisumik suli ataatsimik 2014-imi atorfinitsitsil-lunilu
gimmimik ikiaroornartunik ujaasisartumik suli ataatsimik, maanna sungiusarnegartu-mik
pisisimavog..”

"Tassa oqartoqarsinnaanngikkaluarpoq tamatumunnga sorsunnissaq’ piareersarneqartoq, kisi-
anni pisortat ogartussaasut, matumani pineqarput Namminersorlutik Ogartussat, SKAT Dan-mark
Kalaallillu Nunaanni politiit ikiaroornartunik atornerluinermik egqussuinermillu akiui-niarnermi
naammattumik iliuusegarnersut, imaluunniit allatut pitsaanerusumillu iliortogarsin-naanersoq
nalilersorneqartuartariagarpog..”

4. Inatsisinut Ataatsimiititaliap aalajangiiffigisassatut siunnersuummut ogaasegaatai
Ukiuni kingullerni hashimik arsaarinnissutit annertuut pillugit tusagassiorfiit
nalunaarutigisartagaat pissutigalugit isumagarnarsinnaavoq hashimik anngiortumik
eqqussuineq annertoorujussuarmik annertusiartortoq. Paasissutissalli piginegartut taama
inerniliinissamut immini tunngavissiinngillat, tassami tamatumunnga aamma
pissutaasinnaammat politiit (aammalu ilanngaaserinermik akileraartarnermillu ogartussaasut)
suliniutegarnerisa sunniutegarnerulernera.

Aammattaaq Danmarkimi politiinit ikiornegarnertik Kalaallit Nunaanni politiit annertuumik
iluarisimaaraat ataatsimiititaliap tusaramiuk nuannaarutigaa. Naalagaaffiup politiivinik
aammalu Danmarkimi politeeqarfinnik ataasiakkaanik sulegateqarnerit pitsaasorujussuusutut
taanegarput.  Kalaallit ~ Nunaanni  politiit  ikiornegarnissamik  saaffiginnissutaat
tigulluarnegartarput, soorluttaaq ikiaroornartumik ujarlernermi naalagaaffiup sinnerani politiit
Kalaallit Nunaannut attavegartarnissaq annertuumik eqgumaffigigaat. Aamma Danmarkimi
nunatsinnilu ilanngaaserinermik akileraartarnermillu ogartussaasunik, Arktisk Kommandomik
allanillu sulegategarneq ingerlalluartorujussuartut ogaatiginegarpog.

Taamatuttaaq  tunup  egqussuinermi  isaariatut  atornegarsinnaanera  Inatsisinut
Ataatsimiititaliap Naalakkersuisunut maluginiagquaa.

Nangillugulu puigornegassanngilag nunami maani hashimik pinerluutegartarnermut
akiuiniarnermi — soorlu tamanna Naalakkersuisut Inatsisartullu  siusinnerusukkut
erseqgissarnikuugaat — pinaveersaartitsinerup hashimillu atornerluinermut katsorsaasarnerup
gitiusumik pisarialittullu ilaatinnegartariagarmat.

5. Inatsisinut Ataatsimiititaliap inassuteqaataa
Ataatsimiititaliap isumagatigiittup siunnersuutip akuersissutiginegarnissaa inassutigaa.

Taamaattorli  ataatsimiititaliap  Naalakkersuisut kaammattussavai, nassuiaatip
UKA2015/105-imut tunngassuteqgartup UPA2016-imi sagqummiunnegarneranut
peqatigitillugu Inatsisartunut nassuiaat saqqummiutegqullugu, tamanna ajornanngippat.

Inatsisinut Ataatsimiititaliap taamatut ogaaseqaateqarluni siunnersuut
aappassaaniigassanngortippaa.

Siumut

Anders Olsen
Siulittaasoq
Siumut

Michael Rosing
Demokraatit

Iddimanngiiu Bianco
Inuit Atagatigiit

